
GOUVÈNÈ CUOMO AK OTORITE LEJISLATIF ANONSE ADOPSYON RAPID BIDJÈ 2013-14 LA 

 
Gouvènè Andrew M. Cuomo, Ko-Dirijan Kowalisyon Majorite Sena, Dean Skelos ak Jeff Klein, ak Pòt-
Pawòl Asanble a, Sheldon Silver, te anonse jodi a adopsyon rapid Bidjè 2013-14 la. 
 
Bidjè Adopte a kontinye kenbe fokis eta sou kwasans ekonomik atravè yon seri pwogram pou kreye djòb 
epi devlope ekonomi a ak ladan l nouvo rediksyon taks pou ti biznis, rediksyon taks pou fanmi klas 
mwayèn, gwo refòm ak envestisman nan edikasyon, ak yon ogmantasyon salè minimòm nan rive $9 lè. 
Bidjè a te vote nan tou de chanm lejislatif yo plizyè jou anvan dat limit premye avril la, sa ki make 
premye fwa New York te genyen twa bidjè konsekitif ki vote alè depi 1984, epi ki se bidjè ki vote pi 
rapidman depi 1983. 
 
Gouvènè Cuomo te di konsa, “Lè mwen pran pòs gen de lane de sa, New York te nan yon kalfou, kote 
fanmi ak biznis tap kite eta nou an ak yon gouvenman ki te pèdi konfyans popilasyon an. Ane apre ane, 
bidjè yo te anreta epi tout pwosesis la te vin yon senbòl pou move fonksyònman ak dezòd Albany a. Nou 
te pwomèt nou tap kontwi yon Nouvo New York, epi Bidjè 2013-14 ap kontinye kenbe pwomès sa a. Ak 
bidjè sa, Eta New York ap kontinye kreye bon djòb, diminye taks pou klas mwayèn lan, mennen masyon 
an nan refòm nan edikasyon ak dwa sivil, epi sèvi kòm modèl yon gouvenman kap travay. Apre plizyè 
ane depans san kontwòl, pou twazyèm ane youn dèyè lòt nou genyen yon bidjè ki vote alè eki kenbe 
kwasans depans anba 2 pousan. Se yon bidjè tout New Yorkers kapab fyè de li epi mwen felisite manm 
Sena ak Asanble a ki te travay di pou bidjè sa yo bay popilasyon eta nou an.” 
 
Ko-Dirijan Kowalisyon Majorite Sena a, Dean G. Skelos te di konsa, “Se yon bidjè ki bon pou biznis ak 
fanmi kap kenbe depans yo pi ba pase 2 pousan li enpoze tèt li a, epi ki mete aksan sou priyorite 
Repibliken Sena pou ede biznis kreye nouvo djòb epi aleje taks pou fanmi klas mwayèn kap goumen. 
Responsablite nou se satisfè bezwen yo epi asire n ekonomi nou an ap devlope nan ane kap vini yo, 
epitou, nan bidjè sa, nou reyalize objektif enpòtan sa yo. Map remèsye Gouvènè a, Senatè Klein, Pòt-
Pawòl Silver ak tout kolèg lejislatif mwen yo pou angajman yo pou yo te vote yon bidjè responsab, 
rapidman pou popilasyon eta a.” 

Ko-Dirijan Kowalisyon Majorite Sena a ak Dirijan Konferans Demokratik Endepandan, Senatè Jeffrey D. 
Klein te di konsa, “Apre m fin tande Nouyòkè nan tout eta nou an, se yon plezi pou m anonse n ap 
adopte bidjè ki pi anfavè fanmi nan tout yon jenerasyon. Grasa Gwo lidèship Gouvènè Cuomo, ak 
demach bipatizan kap chache solisyon tout lidè yo te antreprann lan, nap mete ane move fonksyònman 
dèyè nou epi nap bay yon twazyèm bidjè konsekitif alè epi responsab sou plan fiskal. Lè nou te fòme 
kowalisyon bipatizan sena a nan mwa desanm pase a, Konferans Demokratik Endepandan an te pwomèt 
pou bay travayè ki gen ti salè ak ekonomi eta nou an, yon gwo bourad. Jodi a, n ap respekte pwomès 
pou bay travayè ki gen ti salè ak ekonomi eta nou an, yon gwo bourad ak ogmantasyon salè minimòm 
nan rive $9,00 lè epi ak rediksyon taks sou ti biznis. Jodi a n ap jwe patisyon pa nou nan bay soulajman 
pou fanmi klas mwayèn yo, nap bay yo yon chèk ranbousman familyal $350 pou paran ka peye bil ouben 
envesti nan avni pitit yo. Ak Bidjè sa, IDC ap respekte angajman li tou pou ede veteran eta nou yo jwenn 
nouvo djòb byen peye lè yo tounen lakay yo. Grasa gwo kredi taks nap bay biznis nan New York kap 
anplwaye ewo eta nou yo kap retounen, nou pral kòmanse diminye to chomaj elve nou pa ka aksepte 
nan mitan veteran New York yo. Map remèsye Gouvènè Andrew Cuomo, Ko-Dirijan Dean Skelos, Pòt-
Pawòl Asanble Sheldon Silver, ak tou Prezidan Komite Finans Sena John DeFrancisco ak Vis Prezidan 
Komite Finans Sena Malcolm Smith, pou gwo travay yo te fè pandan tout pwosesis bidjè a.” 
 
Pòt-Pawòl Asanble Sheldon Silver te di konsa, “Bidjè ane sa koresponn ak prensipal priyorite Majorite 
Asanble a te toujou genyen yo. Li fè envestiman enpòtan yo nan edikasyon piblik, sante piblik ak lojman 
bon mache pandan li kontinye ap respekte obligasyon moral pou prezève filè sekirite sosyal la. Li finanse 
devlopman enfrastikti ak fòmasyon mendèv, pandan lap stimile kreyasyon djòb nan tout eta a epi 
diminye tak pou fanmi klaz mwayèn kap travay di yo ak ti biznis. Anplis, grasa pèsistans Majorite Asanble 
a, bidjè sa garanti plizyè dizèn milye Nouyòkè kap travay di epi kap touche salè minimòm pral resevwa 
ogmantasyon yo merite epi yo bezwen anpil nan de ane kap vini yo. Map felisite Gouvènè a ak kolèg 
mwen yo nan Sena pou èd yo nan ogmantasyon yon yon bidjè rapid, responsab sou plan fiscal, eki pral 
fè eta nou an vanse pi devan.”  
 

Kreyasyon Djòb ak Diminisyon Taks yo – Pwojè Enpòtan pou Devlopman Ekonomik:  
 
Yon Bidjè Ekilibre Alè ki Envesti nan Kreyasyon Djòb Epi ki Diminye Taks yo: Bidjè a elimine yon 
diferans $1,3 milya dola san taks oswa frè. 

• Total Bidjè Fonksyònman Eta a: $90,2 milya 
• Total Tout Fon nan Bidjè a, retire Lwa sou Sandy ak Swen Bon Mache: $135,1 milya 

 
Diminisyon Taks pou Fanmi Klas Mwayèn yo: Pou rekonèt kontribiyab New York yo t ap peye twòp taks 
pandan twò lontan, Bidjè a gen ladan $1,23 milya dola nan nouvo diminisyon taks pou fanmi klas 
mwayèn yo sou twazan. Fanmi ki gen revni ant $40.000 dola ak $300.000 dola ap kalifye pou resevwa 
yon nouvo kredi fiskal $350 pou timoun chak ane pandan twazan, apati ane 2014.  

Rediksyon Taks pou Ti Biznis yo: Pou bay soulajman fiskal pou biznis k ap kreye djòb nan New York, 
Bidjè a gen ladan prèske $800 milyon dola nan sou soulajman fiskal pou biznis New York sou twazan. 
Avèk soulajman fiskal sa a, Bidjè a rekonèt rediksyon taks yo voye yon mesaj pozitif pou sektè prive a 
pou fè yo konnen New York louvri pou biznis epi l ap ede chanje repitasyon New York ki la depi lontan 
kòm kapital fiskal nasyon an.  
 
Kredi Taks pou Anbochaj: Pou ede sòlda New York ki retounen yo ak jèn moun yo jwenn travay, Bidjè a 
gen ladan yon kredi fiskal pèmanan pou anbochaj Veteran yo, ak kredi fiskal pou biznis ki anboche jèn 
moun yo.  
 
Rediksyon Depans ak Fòmalite Administratif pou Biznis yo: Pou redui gwo fado asirans chomaj ak 
konpansasyon travayè, Bidjè a modènize ak senplifye toulède sistèm yo pou bay patwon yo $1,2 milya 
dola nan ekonomi lajan san sa pa afekte avantaj travayè yo. 
 
Investisman nan Ekonomi Fiti a: Bidjè a bay premye finansman pou lanse pwogram Innovation Hot 
Spots la ki pral kreye ouben deziyen dis enkibatè inovasyon teknoloji avanse nan kote ki afilye ak 
enstitisyon edikasyon siperyè pou ankouraje devlopman sektè prive. Anplis, yon fon Innovation Venture 
Capital Fund $50 milyon dola bay finansman endispansab epi byen bonè pou ankouraje fòmasyon ak 
devlopman nouvo biznis nan Eta New York, epi fasilite tranzisyon soti nan ide ak rechèk pou rive nan 
pwodui vandab.  
 
Fòmasyon Mendèv la pou Jwenn Djòb: Fòmasyon mendèv New York la nan yon diferan epòk epi yon 
pwogram fòmasyon jenerik pou jwenn djòb pa adapte avèk ekonomi jodi a. Bidjè a pran avantaj nan 
opòtinite yon estimasyon 210.000 pòs travay ki vid nan eta a lè li ajoute $5 milyon dola pou Pwogram 
Koneksyon Pwochen Jenerasyon an avèk Djòb k ap travay avèk patwon yo pou: idantifye djòb la; defini 
konpetans lan; epi bay fòmasyon an pou sa. 
 
Konstwi sou Siksè Konsèy Rejyonal yo: Bidjè a gen ladan yon twazyèm seri Konsèy Devlopman 
Ekonomik Rejyonal yo ki gen ladan $150 milyon dola nan nouvo finansman ak $70 milyon dola nan kredi 
fiskal. 
 
Pwomosyon Touris ak Agrikilti nan Pati Nò Eta a avèk Pwojè Market NY: Pou sipòte touris epi pou pi 
byen vann manje ak pwodui yo fè nan New York, Bidjè a lanse pwojè Market NY.  
 
Kanpis SUNY ak CUNY Alatèt Kreyasyon Djòb Sektè Prive a: Bidjè a gen ladan yon twazyèm seri 
pwogram SUNY 2020 ak $55 milyon poui lanse pwogram CUNY 2020 pou bay sibvansyon konpetitif pou 
pwojè ki konekte devlopman ekonomik ak ekselans akademik. 

Envestisman ak Refòm nan Edikasyon 
 
Ogmantasyon Finansman pou Edikasyon: Bidjè a montre objektif Eta New York sou kreyasyon yon 
sistèm edikasyon premye klas k ap prepare tout elèv New York yo nèt pou fè konpetisyon nan ekonomi 
21yèm syèk la. Pou reyalize objektif la, Bidjè a gen ladan yon ogmantasyon prèske $1 milya dola nan èd 
pou edikasyon. (4,9%) 
 
Agrandisman Pwogram nan Klas Pre-Matènèl: Pou rekonèt kalite edikasyon pou timoun piti enpòtan 
pou siksè alontèm epi pou rekonèt timoun ki ale nan lekòl pre-matènèl tout lajounen souvan pa bay 
menm pèfòmans avèk kamarad yo, Bidjè a bay yon $25 milyon envestisman siplemantè nan klas pre-
matènèl avèk yon objektif sou klas pre-matènèl kalite siperyè tout lajounen. Finansman an deziyen pou 
elèv ki gen anpil bezwen nan distri lekòl ki mwen rich yo nan yon pwosesis konpetitif. 
 
Ogmantasyon Eta a Konekte avèk Evalyasyon Pwofesè yo: Pou fè New York toujou rete premye eta nan 
fè pwofesè yo responsab pou siksè elèv yo, Bidjè a kontinye asosye ogmantasyon nan finansman 
edikasyon an avèk aplikasyon yon sistèm evalyasyon pwofesè. 
 
Plis Tan pou Aprantisaj: Kalandriye edikasyon nou genyen an toujou baze sou yon sistèm agrè ak reta 
Etazini dèyè lòt peyi an fonksyon kantite tan elèv yo pase nan salklas la. Pou kapab bay plis posibilite 
aprantisaj, Bidjè a gen ladan $20 milyon pou sipòte pwogram bon kalte jounen lekòl oswa ane lekòl pi 
long, avèk pwogram ki pi rich sou plan akademik. Lekòl ki aplike pou patisipe nan pwogram nan dwe 
dakò pou ogmante aprantisaj la a 25 pousan. Eta ap garanti tout depans ogmantasyon tan aprantisaj la 
pou elèv yo.  
 
Lekòl Kominotè yo: Pou rekonèt yon lekòl pa pa sèlman yon “lekòl” nan kominote ki gen pwoblèm yo, 
epi demann lekòl nan distri ki pi rich yo diferan avèk demann nan distri ki mwen rich yo, Bidjè a bay $15 
milyon pou sipòte pwogram tounèf ki konsevwa pou chanje lekòl yo an sant kominotè ki entegre sèvis 
sosyal, sèvis sante a lòt sèvis, ansanm avèk pwogram apre-lekòl pou sipòte elèv yo ak fanmi yo.  
 
Rekonpanse Pwofesè ki Gen Pèfòmans Siperyè: Pou amelyore rezilta ak bay prim ankourajman pou 
pèfòmans siperyè, Bidjè a ofri $15.000 dola nan salè chak ane pandan katran pou pwofesè ki pi efikas yo 
k ap kòmanse avèk pwofesè matematik ak pwofesè syans yo.  
 
Pwogram Lekòl Segondè Bonè pou Kolèj: Pou amelyore aksè ak siksè nan kolèj, Bidjè a bay $4 milyon 
nan nouvo finansman eta a pou ogmante pwogram Early College High School yo.  
 
Egzamen Bawo pou Pwofesè yo: Pou asire pwofesè ki pi bon ak pi briyan yo anseye timoun nou yo, 
Depatman Edikasyon Eta a ap ogmante nòm pou sètifikasyon pwofesè yo pou egzije pasaj yon “egzamen 
bawo” anplis pi gwo eksperyans ansèyman kalite siperyè nan yon anviwònman lekòl.  

Lòt Aksyon Bidjetè ak Aksyon Lejislatif: 
 
Ogmantasyon Salè Minimòm nan: Pou rekonèt salè minimòm New York pa ase epi 19 lòt eta gen pi gwo 
salè minimòm pase New York, Bidjè a ogmante salè minimòm nan ki te $7,25/èdtan pou mete li a 
$9,00/èdtan sou twazan, k ap kòmanse avèk $8,00 dola nan fen ane 2013, $8,75 dola nan fen ane 2014, 
ak $9,00 dola nan fen ane 2015.  
 
Diminisayon ak Eliminasyon Evalyasyon Sèvis Piblik 18-a Ofi-Amezi: Evalyasyon Sèvis Piblik Pwovizwa 
sou kouran elektrik, gaz, dlo ak sèvis vapè ta diminye epi fèmen ofi-amezi sou twazan apati ane 2014-15. 
Aksyon sa pral bay yon ekonomi nan bil sèvis total pou plis pase $300 milyon pandan ane 2016-17 ak plis 
pase $500 milyon chak ane apre sa. To aktyèl 2% pou sèvis piblik pral bese nan 1,75% nan lane 2015-16, 
1,5% nan 2016-17 ak 0% nan 2017-18. To 1% pou LIPA pral bese nan .75% ak .5% pandan menm peryòd 
tan an. 
 
Opsyon Finansman Pansyon Ekonomi Tier VI. Pou rekonèt menas kriz pansyon otorite lokal ak lekòl yo 
ap konfwonte, Gouvènè a te pwopoze yon nouvo opsyon pou yon to kontribisyon nan pansyon pi stab ki 
gen aksè nan ekonomi alontèm Tier VI yo. Pou travay ak sistèm pansyon yo, Bidjè a gen ladan l yon plan 
ki akonpli de objektif Gouvènè a pou pi gwo previzyon ak soulajman fiskal san pèdi tan, pandan y ap 
konstwi nan asirans pou pwoteje fon yo.  
 
Lòt Soulajman Manda: Bidjè a ranfòse angajman Gouvènè a pou founi lòt soulajman fiskal lokal ak yon 
avans $86 milyon nan ekonomi Medicaid lokal ki asosye ansanm ak peman Federal pi long kad Lwa sou 
Swen Bon Mache a. Anplis, Bidjè a gen ladan premye gwo revizyon pwogram General Public Health 
Work ki pral founi soulajman manda pou otorite lokal yo pou plis pase $16 milyon pandan senkan.  
 

Refòm Komisyon Sèvis Piblik yo: 
 
Bidjè Adopte a aplike refòm ki pral ranfòse sipèvizyon ak aplikasyon mekanis Komisyon Sèvis Piblik la 
(PSC) pou asire gwo konpayi sèvis kouran elektrik ak konpayi sèvis gaz pran responsablite yo epi reponn 
demann kontwolè ak kliyan yo. Refòm yo aplike yo te baze sou rekòmandasyon Komisyon Moreland te 
fè, yon Komisyon Gouvènè a te kreye apre Sipè-Ouragan Sandy.  
 
Refòm Bidjè a aplike pou amelyore aplikasyon ak sipèvizyon PSC epi pou asire sèvis piblik yo pran 
responsablite yo gen ladan:  

• Sanksyon ki pi Sevè pou Vyolasyon yo: PSC ap kapab kounye a jwenn plis sanksyon sivil sevè 
pou vyolasyon lwa, règleman eta a oswa lòd PSC, epi yo p ap bezwen pote dosye sanksyon yo 
nan tribinal ankò.  
• Sipèvizyon Dinamik: Kounye a, PSC ap kapab fè yon evalyasyon pi jeneral sou planifikasyon ak 
pèfòmans sèvis piblik yo. 

• Pi Bon Preparasyon pou Ijans: Refòm ki aplike yo ap egzije sèvis piblik yo pou fè planifikasyon 
ak sipèvizyon preparasyon ki pi bon. 
• Pi Gwo Responsablite: Kounye a, PSC ap kapab pran kèlkeswa mezi ki nesesè, tankou anile 
sètifika ak egzije sèvis piblik yo pou mete resous anplas, pou asire sèvis piblik yo kontinye kapab 
bay bon sèvis kòmsadwa.  

Pwoteksyon Aviwonman: 
 
Fon pou Pwoteksyon Anviwònman: Bidjè Adopte a gen ladan apwopriyasyon $153 milyon pou 
pwogram yo ki jwenn sipò Fon pou Pwoteksyon Anviwonman an, yon ogmantasyon $19 milyon. 
Apwopriyasyon gen ladan $12,7 milyon pou pwogram dechè solid, $57,9 milyon pou pak ak aktivite 
rekreyasyon ak $82,5 milyon pou pwogram anplennè. 
 
Lachas & Lapèch: Bidjè Adopte a modènize lisans chas ak pèch epi diminye frè lisans pou atire chasè, 
pechè ak trapè ki rezidan ak sa ki pa rezidan nan aktivite spò ki genyen nan Eta New York. 
Restriktirasyon an senplifye kategori lisans disponib epi diminye anpil frè pou moun ki gen rezidans ak sa 
ki pa gen rezidans. Dapre pwopozisyon an, yon anrejistreman pou lapèch nan lanmè vinn gratis ak 
pèmanan, depi li te pwograme pou ekspire nan fen ane 2013. 
 
NY Works – DEC: Bidjè Adopte a gen ladan l afektasyon pou $40 milyon nan kapital pou Department of 
Environmental Conservation la nan kad pwogram enfrastrikti kapital New York Works genyen nan tout 
eta a.. Finansman DEC a pral sèvi pou pwogram sibvansyon Brownfields Environmental Restoration an, 
amelyorasyon nan enstalasyon aktivite rekreyasyon yo, enfrastrikti tretman dechè solid, kòlmataj ak 
netwayaj pi lwil ak gaz ki bandonen, ak pwogram e-biznis pou pèmèt kliyan DEC gen sèvis anliy aktyalize. 
 
NY Works – Parks/ORDA: Bidjè Adopte a bay tou $90 milyon nan finansman kapital pou Office of Parks, 
Recreation and Historic Preservation nan kad pwogram New York Works Infrastructure apati nouvo 
afektasyon ak reafektasyon anvan ki pat angaje pou rezoud gwo aryere imobilizasyon kapital ak bezwen 
amelyorasyon nan pak ak sit istorik nan tout Eta a. Olympic Regional Development Authority pral 
resevwa $2,5 milyon nan sous finansman sa, ak ladan $500.000 pou pwojè nan Belleayre Mountain. 
 

Investisman nan Transpò: 
 
Pwogram Kapital Transpò DOT: Bidjè a bay premye ane afektasyon pou yon nouvo pwogram transpò 
dezan ki pral bay $7,1 milya nan envestisman kapital transpò nan lane 2013-14 ak 2014-15. Prensipal 
pwen Bidjè 2013-14 la gen ladan: 

• $155 milyon pou yon nouvo pwogram akselerasyon pwojè ki pral avanse pwojè ane fini yo nan 
lane 2013-14, pou yon total pwogram konstwiksyon otowout 1,9 milya pou ane a; 
• $75 milyon ogmantasyon finansman pou pwogram wout lokal CHIPS la, pou yon pwogram 
total $438 milyon pou ane a; 

• Yon ogmantasyon $10 milyon pou enstalasyon aviyasyon, pou yon pwogram aviyasyon total 
$14 milyon pou ane a; 
• Yon ogmantasyon $10 milyon dola nan ogmantasyon pou enstalasyon tren machandiz freight, 
pou yon total pwogramtotal rail capital program $20 millyon pou ane a; 
• $5 milyon nan nouvo finansman pou sistèm transpò ankomen banlye nan rejyon sid ak rejyon 
nò eta a, pou yon pwogram total $21 milyon pou ane a. 

 
Èd pou Tranpò Ankomen: Bidjè a gen ladan $4,7 milyon dola nan Èd pou Transpò Komen pou sistèm nan 
tout Eta a, ki gen ladan apreprè $4,25 milya pou MTA ak $454 mlyon dola pou lòt sistèm. Bidjè a refè 
distribisyon revni ki soti nan corporate ak taks sou sèvis yo pou founi yon pataj egal nan sistèm tranzit 
Upstate yo. 
 
Inisyativ Sèvis Kliyan DMV: Bidjè a founi finansman pou yon nouvo inisyativ sèvis kliyan DMV ki envesti 
nan teknoloji pou modènize sistèm livrezon sèvis DMV. Inisyativ la gen ladan:  

• Yon sistèm fil datant pou kliyan biwo DMV Eta a ki pral pèmèt kliyan rezève yon plas nan liy 
apati yon òdinatè lakay yo ouben yon smatfonn; 
• Kyòsk libsèvis nan biwo DMV Eta a ak lòt kote ki gen gwo sikilasyon; 
• Rekonfigirasyon sitwèb ak tranzaksyon mobil tou pare sou wèb la; 
• Teknoliji pou reyallize yon sant apèl santralize ki pi gwo pou kliyan; 
• Yon redefinisyon tout platfòm pwosesis tranzaksyon an pou modènize tranzaksyon, ogmante 
efikasite epi diminye tan datant kliyan an; epi 
• Pwolonjman lè biwo pou sèten adrès DMV ka fonksyone jou samdi. 

 

Konsolide Sistèm Gazolin nou an: 
 
Sous Kouran Altènatif pou Stasyon Gaz: Bidjè Adopte a otorize yon pwogram sibvansyon, NYSERDA pral 
jere, pou pèmèt stasyon gaz enstale kablaj ki nesesè pou yo kapab enstale jeneratris bakòp nan ka yon 
pann kouran pwolonje. NYSERDA pral tou gen otorizasyon pou siyen kontra lokasyon ak konpayi ki founi 
jeneratris, pou etabli yon rezèv jeneratris ki disponib pou deplwaman. NYSERDA pral itilize tou 
finansman federal ak lòt fon ki ka disponib. Stasyon gaz ki sitiye pre otowout ak aksè kontwole ak wout 
evakyasyon ak 30 pousan tout detayan yo fè pati yon chenn pral mande pou enstale kablaj ki nesesè a. 
Pwojè lwa a pral aplike sèlman nan rejyon sid la, epi stasyon gaz kap vann pi piti pase 75.000 galon 
kabiran chak mwa pral egzante. 
 

Lòt Aksyon Bidjè a: 
 
Swen Sante: Bidjè Egzekitif la konsève limit depans Medicaid yo adopte nan ane 2011-12, epi li 
rekòmande finansman ki annamoni avèk dispozisyon li yo. Bidjè a reyalize $58 milyon dola nan ekonomi 
lajan nan pwogram sante piblik ak nan pwogram pou vye granmoun atravè refòm pwogram yo, mezi 

efikasite nan anpil antrepriz, ak efò pou kontwole depans jeneral. Answit, Bidjè la kontinye aplikasyon 
Echanj Avantaj Sante New York eta a k ap sèvi kòm yon mache santral pou acha ak lavant asirans sante, 
dapre Lwa sou Swen Sante bon Mache.  
 
Ijyèn Mantal: Bidjè a refòme epi restriktire pwogram Ijyèn Mantal ak pratik administratif onivo eta ak 
rejyon yo grasa amelyorasyon sèvis sante mantal kominotè, itilizasyon rezidans kominotè nan eta pi pi 
bon mache ak pi efikas, kontwol depans agresif sou operasyon ajans, epi ak makzimizasyon peman lòt 
kontribiyab. Bidjè Adopte a reflete anviwon $90 milyon nan ekonomi nan OPWDD ki te nesesè nan 
diminisayon Èd Federal. Ekonomi lajan yo pral egzekite apre konsiltasyon ak gwoup travay pati konsènen 
yo, ak rekòmandasyon ki fèt yo, jis nan pwen sa posib, pou jenere ekonomi atravè kou administratif pi 
ba, ogmantasyon rekouvreman odit, ak plis efikasite nan pwogram. 
 
Sèvis Sosyal: Bidjè a founi sèvis soutyen esansyèl pou popilasyon ki nan bezwen epi otorize eta a peye 
pou inisyativ ki reyisi ki rele tou kontra enpak sosyal, ki totalize $30 milyon pandan senkan kap vini yo. 
Pwogram nan ap atire finansman ekseryè pou pwogram prevansyon avèk ranbousman pou envestisè ki 
fèt sèlman si yo reyalize prensip pèfòmans ak ekonomi lajan ki depase depans pwogram nan.  
 
Sekirite Piblik: Bidjè a fèmen de prizon – Bayview nan Manhattan ak Beacon nan Konte Dutchess. 
Bayview te evakye epi li te rete vid akòz Sipè Ouragan Sandy. Fèmti sa yo pral diminye kou operasyon 
Depataman Koreksyon ak Sèvis Kominotè pou $20 milyon epi pral elimine 432 kabann anplis, pandan lap 
toujou prezève kalite sèvis pou fanm nan prizon. Bidjè a prevwa tou $11,4 milyon nan finansman 
pwogram Altènativ pou Anprizonman ak pwogram travay pou diminye kantite delenkan ki gen plis chans 
pou yo rekòmanse.  

